
ᑐᓴᒐᒃᓴᐃᑦ ᐱᓕᕆᐊᕆᔭᐅᕙᒃᑐᒧᑦ: 

ᓄᑖᖅ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᐱᓕᕆᐊᒃᓴᖅ 
 

ᐅᓇ ᑎᑎᕋᖅᓯᒪᔪᖅ ᐃᓚᒋᔭᐅᔪᓂᒃ ᐊᐅᓚᑦᑎᕙᒃᑐᓂᒃ ᑮᓇᐅᔭᕆᔭᐅᔪᓂᒃ ᑲᒪᔨᐅᓂᕐᒧᑦ ᐱᓕᕆᐊᒃᓴᓂ ᓄᓇᕗᒥᑦ 

ᑐᓴᒐᒃᓴᐅᓪᓗᓂ ᓄᑖᒥ ᐱᓕᕆᐊᒃᓴᐅᓕᖅᑐᒥ. 

 

ᐋᖅᑭᒃᓱᖅᓯᒪᓂᖓ 

 

ᐃᓚᒋᔭᐅᓪᓗᓂ ᑭᒃᑯᓕᒫᓂ ᓴᐳᔾᔨᓯᒪᔭᕆᐊᖃᕐᓂᕐᒥ, ᑕᒪᕐᒥ ᑲᓇᑕᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐅᔾᔨᕆᓂᕐᒧᑦ 

ᖃᐅᔨᓴᕐᓂᕐᒥ ᐱᔪᓐᓇᐅᑎᖃᕐᒪᑕ ᑕᒪᒃᑯᐊ ᐃᓚᒋᔭᐅᔪᑦ ᒪᓕᒃᑲᓗᐊᕐᒪᖔᑕ ᑲᒪᒋᔭᖃᕐᓂᕐᒧᑦ ᐊᑐᕆᐊᖃᖅᑐᓂᒃ ᐊᒻᒪᓗ 

ᐱᓕᕆᐊᖃᕐᓂᕐᒥᒃ ᑮᓇᐅᔭᕆᔭᐅᔪᓂᒃ ᑲᒪᔨᐅᓂᕐᒧᑦ ᓈᒻᒪᒃᑐᒃᑯᑦ. 

 

ᓄᓇᕗᒥᑦ, ᐱᔪᓐᓇᐅᑎᖃᓕᕐᓂᖅ ᐋᖅᑭᒃᓱᐃᓂᕐᒥ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᐱᓕᕆᐊᒥ ᐅᕙᓂ ᑎᑎᕋᖅᓯᒪᔪᖅ 

ᐃᓚᖓ VI ᐅᕙᓂ ᒪᓕᒐᓕᕆᔨᐅᓂᕐᒧᑦ ᒪᓕᒐᖅ (LPA) ᐊᒻᒪ ᒪᓕᒐᓂ 90.1-92 ᐅᕙᓂ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒥᑦ (LSN). 

 

ᐃᓱᖃᕐᕕᖓ ᐊᑐᓕᖅᑎᑕᐅᓂᖓᓄᑦ  

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒥᑦ (LSN) ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᐱᓕᕆᐊᒃᓴᖅ ᐋᖅᑭᒃᑕᐅᓯᒪᔪᖅ 

ᐊᑐᓕᖅᑎᑕᐅᓂᐊᕐᓂᖓᓂ ᐊᕐᕌᒍ ᑕᒪᓐᓇ ᐃᓱᓕᓚᐅᙱᓐᓂᖓᓂ.  

 

ᐱᔾᔪᑎᒋᔭᐅᔪᖅ ᐅᔾᔨᕆᓂᕐᒧᑦ ᖃᐅᔨᓴᕐᓂᖅ 

 

ᐋᖅᑭᒃᑕᐅᓯᒪᓪᓗᓂ ᐱᓕᕆᓂᕐᒧᑦ ᐊᑐᕆᐊᓕᕐᓂ ᐱᓕᕆᐊᕐᓂᕐᒥ, ᐅᔾᔨᕆᓂᕐᒧᑦ ᖃᐅᔨᓴᕐᓃᑦ ᖃᐅᔨᔾᔪᑎᐅᓲᖑᔪᖅ 

ᐃᓚᒋᔭᐅᔫᑉ ᑮᓇᐅᔭᓕᕆᓂᕐᒧᑦ ᑎᑎᕋᐅᓯᕆᔭᕆᐊᓕᖕᓂ ᓈᒻᒪᒃᑐᒃᑯᑦ ᐱᓕᕆᐊᖃᕋᓗᐊᕐᒪᖔᑦ. 

 

ᑐᕌᒐᕆᔭᐅᔪᕐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒥᑦ ᐅᔾᔨᕆᓂᕐᒧᑦ ᖃᐅᔨᓴᕐᓂᖅ ᐱᓕᕆᐊᒃᓴᖅ 

ᐃᓕᓐᓂᐊᕈᑎᐅᓐᓇᕐᑐᖅ: ᑐᑭᒧᐊᕈᑎᐅᓗᓂ ᐃᓚᒋᔭᐅᔪᓂᒃ ᑕᒻᒪᕐᓯᒪᔪᓂ ᒥᑭᑦᑐᓂ ᐋᖅᑭᒃᓯᖃᑦᑕᕐᓂᕐᒥᒃ ᐊᒻᒪ 

ᑮᓇᐅᔭᓕᕆᓂᕐᒧᑦ ᑎᑎᕋᐅᓯᖃᖃᑦᑕᕐᓂᕐᒥ. ᑕᐃᒪᓗ ᐃᓱᒪᒋᔭᐅᔪᖅ ᒥᑭᑦᑐᑦ ᑕᒻᒪᕈᑎᐅᕙᒃᑐᑦ 

ᐊᖏᓂᕐᓴᐅᓕᕈᑎᐅᕙᙱᓪᓗᑎᒃ ᓯᕗᓂᓴᑦᑎᓐᓂ. 

 

ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᓂᕈᐊᕐᓂᖅ 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒥᑦ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᐱᓕᕆᐊᒃᓴᖅ ᐃᓚᖃᕐᓂᐊᕐᑐᖅ ᑕᒪᐃᓐᓂ 

ᖃᐅᔨᓴᕈᒪᑐᐃᓐᓇᖅᑕᖏᓐᓂ ᐊᒻᒪ ᑐᕌᒐᖃᕐᓂᒃᑯᑦ ᖃᐅᔨᓴᕐᓂᕐᒥ ᐃᓚᒋᔭᐅᔪᓂᒃ (ᐃᒻᒥᒃᑯᑦ ᐅᕝᕙᓘᓐᓃᑦ ᐱᓕᕆᕝᕖᑦ) 

ᐊᐅᓚᑦᑎᕙᒃᑐᑦ ᑮᓇᐅᔭᓂ ᑲᒪᔨᐅᓂᕐᒥ ᓄᓇᕗᒥᑦ. 

 

ᑐᕌᒐᖃᕐᓂᒃᑯᑦ ᖃᐅᔨᓴᕐᓂᖅ ᒪᑯᓄᖓ ᐱᔾᔪᑎᖃᓗᐊᕐᑐᑦ, ᓲᕐᓗ: 

• ᑖᓐᓇ ᐃᓚᒋᔭᐅᔪᖅ ᑮᓇᐅᔭᓂ ᑲᒪᔨᐅᓂᕐᒥ ᒪᑐᐃᕐᓯᓵᕐᓂᑰᒍᓂ ᓄᓇᕗᒥᑦ 

• ᐃᓚᒋᔭᐅᔪᖅ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᒋᓚᐅᕐᑕᖓᓄᑦ 

• ᐃᓚᒋᔭᐅᔫᑉ ᐱᓕᕆᔾᔪᓯᕆᕙᒃᑕᖏᑦᑎᒍᑦ 

• ᐅᓂᒃᑳᓕᐅᖃᑦᑕᕈᓂ ᑮᓇᐅᔭᓕᕆᓂᒃᑯᑦ ᓈᒻᒪᙱᓕᐅᕈᑎᓂ ᑕᒪᐅᖓᓘᓐᓃᑦ ᐃᓱᒫᓘᑎᓂᑦ 

 

ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᖅ 

 

ᐃᓚᒋᔭᐅᔪᖅ ᓂᕈᐊᕆᔭᐅᒍᓂ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒧᑦ, ᖃᐅᔨᑎᑕᐅᓇᔭᕐᑐᑦ ᐊᓯᐊᓂ ᐊᑐᖅᐸᓪᓕᐊᔪᓂᒃ 

ᖃᐅᔨᓴᖅᑎᐅᓗᓂ (ᑮᓇᐅᔭᓕᕆᔨ) ᐊᒻᒪ ᐱᓕᕆᖃᑎᖃᕐᓯᒪᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒥᑦ. 

ᐊᑐᖅᐸᓪᓕᐊᔪᓂ ᖃᐅᔨᓴᖅᑎ ᑐᓂᓯᓇᔭᕐᑐᖅ ᐃᓚᒋᔭᐅᔫᑉ ᑮᓇᐅᔭᓕᕆᓂᕐᒧᑦ ᑎᑎᕋᖅᐸᓪᓕᐊᖃᑦᑕᖅᑕᖏᓐᓂᒃ ᐊᒻᒪ 

ᐅᓂᒃᑳᓕᐊᓂ ᐊᑐᐃᓐᓇᐅᖁᔭᐅᔪᓂᒃ ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᒧᑦ ᐅᓪᓗᑦ 14 ᐃᓗᐊᓂ. ᐊᑐᖅᐸᓪᓕᐊᔪᓂ 

ᖃᐅᔨᓴᕐᓂ ᕿᒥᕐᕈᐊᕋᔭᕐᑐᖅ ᑮᓇᐅᔭᓕᕆᓂᕐᒧᑦ ᑎᑎᕋᖅᐸᓪᓕᐊᓯᒪᔪᓂᒃ ᐊᒻᒪᓗ ᐱᔪᒪᑐᐃᓐᓇᕆᐊᖃᖅᖢᓂ ᓯᕗᓂᐊᒍ 

ᖃᐅᔨᔭᐅᓯᒪᔪᓂᒃ ᐃᓚᒋᔭᐅᔪᒥ.  

 

ᐊᑐᖅᐸᓪᓕᐊᔪᓂ ᖃᐅᔨᓴᖅᑎ ᐋᖅᑭᒃᓱᐃᓕᕋᔭᕐᑐᖅ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒥ ᐅᓂᒃᑳᓂ, ᑕᕐᕋᖓᓂᓪᓗ ᑐᓂᓯᓗᓂ 

ᐃᓚᒋᔭᐅᔪᒧᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒥᑦ. 

 

ᐃᓚᒋᔭᐅᔪᖅ ᐊᑐᖁᔭᐅᔪᓂ ᐊᑐᕆᐊᖃᕐᓂᖓ 

 

ᑭᖑᕙᓯᙱᑦᑐᒃᑯᑦ ᐃᓚᒋᔭᐅᔪᖅ ᐊᑐᖁᔭᐅᔪᓂ ᐊᑐᕆᐊᖃᕐᓂᖓ ᐆᒧᖓ ᐅᔾᔨᕆᓂᕐᒧ ᖃᐅᔨᓴᕐᓂᕐᒧᑦ 

ᖃᓄᐃᓕᐅᖅᐸᓪᓕᐊᓂᕐᒥ ᐱᒻᒪᕆᐅᔪᖅ: ᐃᓚᒋᔭᐅᔪᑦ ᐃᒪᐃᖁᔭᐅᔪᑦ, ᑭᖑᕙᙱᓪᓗᑎᒃ, ᑎᑎᕋᕐᕕᒋᔭᐅᔪᓂᒃ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓪᓗ ᐊᑐᐃᓐᓇᐅᓗᑎ ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᒧᑦ. 

 

ᐅᕘᓇ ᐃᓚᖓ 48.1 ᐅᕙᓂᒪᓕᒐᓕᕆᔨᐅᓂᕐᒧᑦ ᒪᓕᒐᖅ ᐊᒻᒪ ᒪᓕᒋᐊᓕᒃ 90.1, ᐊᐅᓚᑦᑎᔨᐅᔪᖅ ᐃᓚᒋᔭᐅᔪᒥ 

ᓄᖅᑲᖅᑎᑦᑎᑐᐃᓐᓇᕆᐊᓕᒃ ᒪᓕᙱᑉᐸᑦ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᕆᔭᐅᔪᓂᒃ. 

 

ᖃᓄᐃᓕᔾᔪᑎᐅᑐᐃᓐᓇᕆᐊᓖᑦ 

 

ᓇᓗᓇᐃᕐᓯᓂᖅ ᒥᑭᑦᑐᓂ ᑕᒻᒪᕐᓯᒪᓂᐅᔪᓂ ᐋᖅᑭᒃᑕᐅᖃᑦᑕᕐᓂᕐᓴᐅᔪᑦ ᐃᓚᒋᔭᐅᔪᖅ ᑕᒪᒃᑯᓂᖓ ᐋᖅᑭᒍᑎᒃᓴᓂᒃ 

ᐱᓕᕆᐊᖃᖃᑦᑕᖅᐸᑦ ᑕᒻᒪᕈᑎᐅᔪᓂᒃ (ᑭᖑᓂᐊᒍᓪᓗ ᖃᐅᔨᓴᖅᑕᐅᒃᑲᓐᓂᕋᔭᖅᖢᓂ). 

 

ᑕᒻᒪᕐᓯᒪᓪᓚᕆᒃᑐᑦ ᓈᒻᒪᒃᓴᙱᔾᔪᑎᓂ ᑎᑎᕋᕈᑎᐅᓕᑐᐃᓐᓇᕆᐊᓖᑦ ᐃᒃᓯᕙᐅᑕᖅ ᖃᓄᐃᓕᐅᕈᓯᕐᓄᑦ ᑲᑎᒪᔨᕋᓛᓄᑦ 

ᐅᕘᓇ ᒪᓕᒋᐊᓕᒃᑯᑦ 91. 

 

ᐅᔾᔨᕆᓂᕐᒧᑦ ᖃᐅᔨᓴᕐᓂᐅᑉ ᐊᑭᖏᑦ 

 

ᐊᑭᖏᑦ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒧᑦ ᐊᑭᓕᖅᑕᐅᖃᑦᑕᕋᔭᕐᑐᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒥᑦ 

ᐅᕙᙵᑦ ᐃᑲᔪᑎᒥ ᓈᒻᒪᙱᓕᐅᕈᑎᖃᖅᑐᕕᓂᕐᓄᑦ ᑕᒻᒪᖅᑕᐅᓯᒪᓂᕐᒧ.  

ᑭᓯᐊᓂᓕ, ᐅᔾᔨᕐᓇᓗᐊᖅᑐᓂ ᑕᒻᒪᕐᓯᒪᔪᓂ ᖃᐅᔨᒃᐸᑕ, ᒪᓕᒋᐊᓕᒃ 92 ᒪᓕᒋᐊᓕᖕᓂ ᐱᔪᓐᓇᖅᑎᑦᑎᓯᒪᔪᖅ 

ᐃᒃᓯᕙᐅᑕᖅ ᖃᓄᐃᓕᐅᕈᓯᕐᓄᑦ ᑲᑎᒪᔨᕋᓛᓄᑦ ᑖᓐᓇ ᐊᑭᓕᐅᑎ ᐅᔾᔨᕆᓂᕐᒧᑦ ᖃᐅᔨᓴᕐᓂᕐᒧᑦ ᐊᑭᓕᖅᑕᐅᖁᓗᓂᐅᒃ 

ᐃᓚᒋᔭᐅᔪᒧᑦ. 

 

 

ᐱᖃᑖᓂ ᐱᓕᕆᒋᐊᕐᓃᑦ 

 

ᐃᓚᒋᔭᐅᔪᑦ ᑮᓇᐅᔭᕆᔭᐅᔪᓂᒃ ᑲᒪᒋᔭᖃᕐᑐᑦ ᓄᓇᕗᒥᑦ ᐸᕐᓇᒃᓯᒪᔭᕆᐊᖃᕐᑐᑦ ᐅᔾᔨᕆᓂᕐᒧᑦ ᖃᐅᔨᓴᖅᑕᐅᓂᕐᒥ 

ᖃᖓᑐᐃᓐᓇ ᐊᕐᕌᒍ ᐃᓱᓕᓚᐅᕐᑎᓐᓇᒍ. 


